
THE EFFECTS OF COVID-19 PANDEMIC UPON TOURISM: THE 
CASE OF TOURISM POLICY IN NORTH MACEDONIA

Abstract
Tourism is one of the largest and fastest growing sectors in the world economy, also 
one of the sectors most affected by the COVID-19 pandemic on all continents. All 
parts of tourism value-chain have been affected from the pandemic. The subject of 
this paper is analysis of the effects of COVID-19 pandemic upon tourism in North 
Macedonia. The paper presents basic data on the distribution of tourism in 2020 in 
the country and abroad. Tables showing world tourism statistics and national tourism 
and hospitality statistics are presented in the text. For the purpose of the paper, a 
research methodology and secondary data sources have been used by consulting 
relevant literature on tourism crises. Also, official government measures taken are 
used for collecting data and analysis of economic impact of COVID-19 pandemic on 
tourism sector in the Republic of North Macedonia. Concluding observations refer 
to the prospects and directions for future tourism development policy, responses 
andrecovery in the country and rebuilding tourism in post COVID-19 world.

Key words: tourism, tourism policy, COVID-19, North Macedonia.

Вовед

Туризмот претставува еден од најбрзорастечките сектори во свет-
ската економија. Според Светската Туристичка Организација при Обе-
динетите Нации (UNWTO), доаѓањата на туристи во 2019 година на 
меѓународно ниво ја достигнале бројката од 1.500 милиони. Во 2018 
година туристичката потрошувачка изнесувала 1.700 милијарди амери-
кански долари, а туристичката индустрија учествува со 10% во глобал-
ниот бруто домашен производ (БДП). Секој десетти вработен човек во 
светот, е вработен во овој сектор. 

Како во светски рамки, така и во нашата земја, статистиката повр-
зана со туризмот во изминатите декади константно бележи позитивни 
показатели. Во Република Северна Македонија, податоците поврзани 
со бројот на туристи и остварени ноќевања во 2019 година се следните: 
бројот на туристите изнесува 1 184 963, од кои 427 370 се домашни 

туристи, а 757 593 се странски туристи; а бројот на ноќевањата во 2019 
година изнесува 3 262 398, од кои 1 684 627 отпаѓаат на домашните ту-
ристи, а 1 577 771 на странските туристи.

Покрај сите позитивни социјални, културни и економски влијанија 
кои ги има туризмот, тој сепак е најмногу „чувствителен“ на влијанија 
како воени дејствија, тероризам, природни непогоди и катастрофи, како 
и ширење на различни болести кои го ограничуваат или спречуваат па-
тувањето на туристите. Токму COVID-19 кризата, која се појави кон 
крајот на 2019 година доведе до прогласување на глобална пандемија од 
страна на Светската Здравствена Организација (WHO), а со ширењето 
на овој вирус дестинациите ширум светот на различен начин го огра-
ничија движењето на луѓето со цел запирање на ширење на болеста. 
Пандемијата (ширење на болест на големи територии), покрај промена-
та на животните навики на луѓето во светот доведе и до стагнација на 
економските активности во целокупното стопанство.

Методологија

Целта на овој труд е да се спроведе истражување за ефектите врз 
секторот туризам и угостителство кој е погоден од здравствената и еко-
номската криза предизвикана од вирусот COVID-19 преку случајот на 
туристичката политка во Република Северна Македонија. За постигну-
вање на целта на трудот во основа е користена методологија на анализа 
на секундарни извори на податоци. 

Во главно, методолошки користени се резултати од спроведено ан-
кетирање и интервјуирање на учесници од секторот туризам и угости-
телство преземени од изработените две студии каде учество земаат и 
авторите на овој труд. При изработката на овие студии користени се 
различни истражувачки методи и инструменти како: анализа на содр-
жината на европски и светски студии поврзани со кризи во туризмот и 
препораки на релевантни институции од областа на туризмот и здрав-
ството во однос на COVID-19; анализа на стратешки документи и за-
конска регулатива поврзана со туристичката и угостителска дејност во 
земјата; анализа на статистички извештаи поврзани со угостителството 
и туризмот во земјата; анализа на електронско анкетирање на претстав-
ници од секторот туризам и угостителство во земјата; анализа на спро-
ведени интервјуа со претставници од секторот туризам и угостителство 
во земјата; кабинетска анализа на релевантна литература и интернет 
извори; и др.

Состојба со туризмот и COVID-19 во светот

Низ историјата ширењето на заразни болести и вируси не е непо-
знато за човештвото. Поголемите пандемии како чумата во средниот 
век, „Шпанскиот грип“ во првата половина на минатиот век, довеле 

до рестрикции во начинот на живеење, патувањата и туризмот иако во 
овие историски периоди туризмот не е третиран како посебен сектор. 
Историски погледнато, во минатото во најпозната туристичка дестина-
ција во земјата градот Охрид, црквата „Св.Никола Болнички“ служела 
како болница и карантин за патниците кои доаѓале во градот. Појавата 
на епидемија со Вариола Вера во 70-тите години на минатиот век во 
бивша Југославија е исто така еден од предизвиците со кои се сретнале 
и денешните генерации.

Во изминатите години во повеќе наврати во светот се среќаваа зголе-
мен број на заразени лица со болести како птичји и свински грип. Повр-
заноста на туризмот со коронавирусите исто така постоела во минатото. 
Најсвежи примери имаме од 2002-2003 година и епидемијата на SARS, 
исто така корона вирус како и COVID-19. Епидемијата на SARS довела 
до намалување на туристичките активности во редица земји од Азија 
како и Канада, а ова придонело во постоечката литература да се зголеми 
обемот на студии и истражувања поврзани со мерките кои ги преземаат 
дестинациите. Во овие публикации се опфаќаат загубите на секторот 
туризам, како и анализи на спроведените мерки на национално и регио-
нално ниво кои довеле до спречување на ширење на епидемијата, потоа 
преземените мерки од страна на угостителските објекти, изработката на 
стратегии за соочување со кризи и др. Токму овие искуства поврзани со 
коронавирусот придонеле и во пандемијата во 2020 година, овие дести-
нации да бидат повеќе „спремни“ за разлика од дестинациите како Ита-
лија, Шпанија, Франција и САД кои се едни од најголемите генератори 
на меѓународниот туризам, како за дојдовен така и за појдовен туризам.

Предизвикот кој го донесе со себе COVID-19 кризата е еден од нај-
големите (социјален и економски) во човечката историја, а поради таа 
причина за потребите на трудот во материјалот подолу е направен ос-
врт на меѓународните искуства од секторот туризам и угостителство. 
Од појавата на кризата поврзана со COVID-19, организирани се повеќе 
меѓународни онлајн состаноци, конференции и панел дискусии, во на-
сока на пронаоѓање соодветни мерки и преземање на чекори за успеш-
но справување во секторот туризам и угостителство. Организацијата за 
економска соработка и развој (OECD), во однос на мерките преземени 
од страна на земјите поврзани со COVID-19 кризата и туризмот, прави 
поделба на три категории на преземени мерки: заштита на луѓето (ту-
ристи и вработени во сектор туризам); бизнис сектор (опстанок на фир-
мите во туризмот и угостителството преку пакет мерки); и секторска 
политика (координација на секторот туризам и угостителство и негово 
заздравување, промоција и др.).

Светска туристичка организација при обединетите нации (UNWTO) 
е најзначајната меѓународна организација која го третира секторот ту-
ризам и угостителство на глобално ниво. Директно е поврзана со оста-
нати организации во Обединетите Нации. Речиси и да не постои земја 
во светот која не е членка на оваа организација. Нејзина цел е подоб-
рување на статусот на светскиот туризам и негов иден развој. Оваа ор-
ганизација предвидува опаѓање на туризмот од 20-30% во 2020 година 

споредбено со 2019 година, поради COVID-19 кризата. Организацијата, 
преку својот Комитет за глобални кризи во туризмот, истакнува 23 ак-
тивни препораки, поделени во три клучни области:

Прва клучна област - Управување со кризата и ублажување на влија-
нието: Препораките се однесуваат на задржување на работни места, 
поддржка на самовработени работници, обезбедување ликвидност, про-
мовирање на развој на вештини и реорганизација на даноци, такси и 
прописи поврзани со патувањето и туризмот. Препораките се дадени 
бидејќи постојат изгледи за глобална економска рецесија. Со оглед на 
неговата трудоинтензивна природа, туризмот ќе биде погоден, со ми-
лиони работни места во ризик, особено оние што ги работат жените и 
младите, како и маргинализираните групи.

Втора клучна област - Обезбедување стимул и забрзување на закреп-
нувањето: Овој пакет на препораки ја нагласува важноста за обезбеду-
вање финансиски стимул, вклучително и поволни даночни политики, 
укинување на ограничувањата за патување веднаш штом тоа ќе го до-
зволат здравствените власти, намалување на процедурите и ослободу-
вање на визниот режим, зајакнување на маркетингот и довербата на 
потрошувачите, со цел да се забрза закрепнувањето. Препораките исто 
така, потенцираат, дека туризмот треба да се стави во центарот на на-
ционалните политики за обновување и акционите планови.

Трета клучна област - Подготовки за утре: Истакнувајќи ја уникатна-
та способност на туризмот да бележи локален и национален раст, Пре-
пораките повикуваат да се стави поголем акцент на одржливиот развој 
на туризмот и да се преземат активности околу „научените лекции“ од 
оваа криза. Се препорачува на владите и приватниот сектор да израбо-
тат планови за подготовка и претпазливост од идни вакви кризи.

Оваа организација предвидува опаѓање на туризмот од 65-80% во 
2020 година споредбено со 2019 година, поради COVID-19 кризата. 
Табела 1. Месечна промена во проценти на доаѓањето на странски ту-
ристи во светот во 2020 во споредба со 2019 година (според регионална 
поделба на Светска Туристичка Организација)

Регион Јануари Февруари Март Април Мај Јуни Вкупно 
(%)

Европа 5 2 -61 -98 -96 -90 -66

Азија и Пацифик -5 -51 -82 -99 -99 -99 -72

Америка 0 3 -49 -94 -93 -92 -55

Африка 2 1 -43 -99 -99 -99 -57

Блискиот Исток 5 -25 -45 -94 -94 -94 -57

Свет 1 -16 -64 -97 -96 -93 -65
Извор:https://www.unwto.org/international-tourism-and-covid-19

Од табелата 1, може да се забележи, дека во светски рамки, процентот 
на намалување на странските туристи во периодот јануари-јуни 2020 

година е 65%, а за регионот Европа, овој процент изнесува -66% нама-
лување во споредба со 2019 година.

Состојба со туризмот и COVID-19 во земјата

Покрај здравствените и социјални аспекти кои произлегуваат како 
последица од COVID-19 кризата во земјта, ќе ги споменеме и економ-
ските аспекти. Кризата предизвика економски загуби во повеќе сектори 
и зголемување на невработеноста. Секторот туризам и угостителство е 
директно погоден од кризата и голем дел од објектите беа затворени или 
работеа со различни ограничувања и рестрикции поради здравствените 
протоколи, воведувањето на вонредна состојба, полициски час и сл. 

За зголемување на невработеноста во земјата, соопштението кое 
може да се пронајде на официјалната веб страна на Агенцијата за вра-
ботување на Република Северна Македонија (се однесува за периодот 
на месеците јануари-август 2020 година), ни дава увид во бројот на не-
вработени лица во земјата. Бројот на невработени лица не е поделен по 
сектори на дејност. Вкупниот број на невработени лица во периодот 
јануари-август во земјава е зголемен за 40350 невработени лица. Спо-
ред соопштението, со состојба на 31.08.2020 година евидентирани се 
12580 невработени лица по основ на прилив од работен однос за кои 
престанокот, односно одјавата од задолжително социјално осигурување 
е регистрирана во периодот после 11.03.2020 година, односно во пери-
одот на кризата предизвикана од COVID-19 вирусот. 

Табела 2. Преглед на невработени лица евидентирани во Агенцијата за 
вработување на Република Северна Македонија (јануари-август 2020)

Месец Јануари Фев. Март Април Мај Јуни Јули Август 

Невработени 
лица

10
44

09

10
58

16

10
77

32

11
47

62

12
11

87

13
34

55

14
17

77

14
47

59

Извор: https://av.gov.mk/content/Statisticki%20podatoci/%D0%90%D0%B2%D0
%B3%D1%83%D1%81%D1%82%202020/Nevraboteni%20_avgust_2020.pdf

Еден од најважните податоци во туристичката статистика се бројот 
на туристи и остварените ноќевања. Во табелата 3 и 4 подолу, даден е 
приказ на статистичките податоци поврзани со бројот на туристи и ост-
варени ноќевања во земјата во периодот јануари-август 2020 година (за 
времетраење на кризата), споредбено со истиот период во 2019 година.

Табела 3. Број на туристи јануари-август 2020
 Месец Туристи Намалување 

на туристи во 
однос на 2019 
во проценти

Намалување 
на домашни 
туристи во 
однос на 2019 
во проценти 

Намалување на 
странски туристи 
во однос на 2019 во 
проценти

Јануари 55266
 Зголемен за 

12.7 Зголемен за 1.0
Зголемен за 20.6

Февруари 47288 Зголемен за 8.3 Зголемен за 6.2 Зголемен за 9.5

Март 17943 67.3 60.5 70.4

Април 741 99.1 97.7 99.7

Мај 838 99.2 97.8 99.7

Јуни 5210 95.6 88.9 97.9

Јули 75591 56 4.8 94.9

Август 133704 38.2  Зголемен за 8.9 92.8
Извор:http://www.stat.gov.mk/PrethodniSoopstenijaOblast.aspx?id=69&rbrObl=25

Август. Според податоците на Државниот завод за статистика, бројот 
на туристите во август 2020 година изнесува 133 704, а бројот на ноќе-
вањата изнесува 684 719. Бројот на туристите во август 2020 година, во 
однос на август 2019 година, е намален за 38.2 %, а бројот на ноќевања-
та е намален за 24.3 %. Бројот на домашните туристи во август 2020 
година, во однос на август 2019 година, е зголемен за 8.9 %, а бројот 
на странските туристи е намален за 92.8 %. Бројот на ноќевањата на 
домашните туристи во август 2020 година, во однос на август 2019 го-
дина, е зголемен за 1.1 %, а бројот на ноќевањата на странските туристи 
е намален за 91.3 %.

Јули. Според податоците на Државниот завод за статистика, бројот 
на туристите во јули 2020 година изнесува 75 591, а бројот на ноќе-
вањата изнесува 436 180. Бројот на туристите во јули 2020 година, во 
однос на јули 2019 година, е намален за 56.0 %, а бројот на ноќевањата 
е намален за 36.1 %. Бројот на домашните туристи во јули 2020 година, 
во однос на јули 2019 година, е намален за 4.8 %, а бројот на странските 
туристи е намален за 94.9 %. Бројот на ноќевањата на домашните турис-
ти во јули 2020 година, во однос на јули 2019 година, е намален за 6.3 
%, а бројот на ноќевањата на странските туристи е намален за 93.4 %.
Јуни. Според податоците на Државниот завод за статистика, бројот на 
туристите во јуни 2020 година изнесува 5 210, а бројот на ноќевањата 
изнесува 14 179. Бројот на туристите во јуни 2020 година, во однос на 
јуни 2019 година, е намален за 95.6 %, а бројот на ноќевањата е намален 
за 94.6 %. Бројот на домашните туристи во јуни 2020 година, во однос 
на јуни 2019 година, е намален за 88.9 %, а бројот на странските турис-
ти е намален за 97.9 %. Бројот на ноќевањата на домашните туристи во 
јуни 2020 година, во однос на јуни 2019 година, е намален за 90.1 %, а 
бројот на ноќевањата на странските туристи е намален за 96.6 %.

Табела 4. Број на ноќевања јануари-август 2020
 Месец Ноќевања Намалување 

на ноќевања 
во однос 
на 2019 во 
проценти

Намалување 
на ноќевања 
на домашни 
туристи 
во однос 
на 2019 во 
проценти 

Намалување 
на ноќевања 
на странски 
туристи 
во однос 
на 2019 во 
проценти

Јануари 109733
Зголемен за 

6.9
Зголемен за 

1.5
Зголемен за 

11.4

Февруари 94883
Зголемен за 

3.4
Зголемен за 

0.9
Зголемен за 

5.2
Март 17943 62.8 50.3 69.6
Април 4690 97.2 96.1 97.8
Мај 4946 97.6 96.7 98
Јуни 14179 94.6 90.1 96.6
Јули 436180 36.1 6.3 93.4

Август 684719
24.3 Зголемен за 

1.1
91.3

Извор:http://www.stat.gov.mk/PrethodniSoopstenijaOblast.aspx?id=69&rbrObl=25

Мај. Според податоците на Државниот завод за статистика, бројот 
на туристите во мај 2020 година изнесува 838, а бројот на ноќевањата 
изнесува 4 946. Бројот на туристите во мај 2020 година, во однос на мај 
2019 година, е намален за 99.2 %, а бројот на ноќевањата е намален за 
97.6 %. Бројот на домашните туристи во мај 2020 година, во однос на 
мај 2019 година, е намален за 97.8 %, а бројот на странските туристи е 
намален за 99.7 %. Бројот на ноќевањата на домашните туристи во мај 
2020 година, во однос на мај 2019 година, е намален за 96.7 %, а бројот 
на ноќевањата на странските туристи е намален за 98.0 %.

Април. Според податоците на Државниот завод за статистика, бројот 
на туристите во април 2020 година изнесува 741, а бројот на ноќевањата 
изнесува 4 690. Бројот на туристите во април 2020 година, во однос на 
април 2019 година, е намален за 99.1 %, а бројот на ноќевањата е нама-
лен за 97.2 %. Бројот на домашните туристи во април 2020 година, во 
однос на април 2019 година, е намален за 97.7 %, а бројот на странските 
туристи е намален за 99.7 %. Бројот на ноќевањата на домашните ту-
ристи во април 2020 година, во однос на април 2019 година, е намален 
за 96.1 %, а бројот на ноќевањата на странските туристи е намален за 
97.8 %.

Март. Според податоците на Државниот завод за статистика, бројот 
на туристите во март 2020 година изнесува 17 943, а бројот на ноќе-
вањата изнесува 41 948. Бројот на туристите во март 2020 година, во 

однос на март 2019 година, е намален за 67.3 %, а бројот на ноќевањата 
е намален за 62.8 %. Бројот на домашните туристи во март 2020 година, 
во однос на март 2019 година, е намален за 60.5 %, а бројот на стран-
ските туристи е намален за 70.4 %. Бројот на ноќевањата на домашните 
туристи во март 2020 година, во однос на март 2019 година, е намален 
за 50.3 %, а бројот на ноќевањата на странските туристи е намален за 
69.6 %.
Од табелите 3 и 4 можеме да забележиме дека пред здравствена-
та пандемија Северна Македонија регистрира пораст на посети и 
ноќевања на странски туристи и тоа за 21% зголемување на бројот 
на странски туристи и 11% на бројот на ноќевања за месец јануари, 
односно 10% зголемување на бројот на странски туристи и 5% на 
ноќевањата за месец февруари. Периодот кој следува по месец март 
односно по прогласувањето пандемија процентуалното намалување 
на бројот на странски туристи по месеци се движи помеѓу 70% и 
100% за да забележиме намалување од 82% на бројот на туристи за пе-
риодот јануари – август во 2020-та година во однос на истиот период 
2019-та година, додека кај ноќевањата бележиме речиси идентично на-
малување на бројот на ноќевања кој се движи помеѓу 70% и 98% по 
месеци или намалување од 83% на бројот на ноќевања за периодот јану-
ари – август 2020-та година во однос на истиот период 2019-та година. 

Преземени мерки од страна на Владата

Покрај редицата здравствени мерки преземени од страна на Влада-
та на Република Северна Македонија од почетокот на пандемијата со 
COVID-19, преземени се и поголем број на економски мерки. Економ-
ските мерки можеме да ги поделиме на директи и индиректни мерки 
кои се однесуваат на секторот туризам и угостителство. Индиректните 
мерки (за сите сектори) се субвенционирање на придонеси и плати, пре-
ференцијални кредити и сл. Преземените мерки кои се директно повр-
зани со секторот туризам и угостителство (прв, втор и трет пакет мерки) 
се следните:

- Формирање на фонд за туризам;
- Одложувањето на важноста на туристичките ваучери;
- Продолжување на важноста на лиценците за вршење угостителска 
и туристичка дејност;
- Продолжување на важноста на категоризацијата на објектите за 
сместување, исхрана и пијалаци; и
- Туристички ваучери за домашен туризам (реализирани 61.648 од 
117.531) од кампања „Дома си е дома“.
Мерки кои се директно поврзани со секторот туризам и угостител-
ство (четврт пакет мерки) се следните:
- Субвенционирање на 50% од придонесите за вработените во компа-
нии од секторите туризам, транспорт и угостителство и други компа-
нии погодени од корона вирусот;

- Поддршка со плати за туристичките водичи;
- Поврат на туристичката такса за 2019 година за поддршка на секто-
рот туризам, како еден од најпогодените од кризата;
- Грантови за туристички агенции од 3.000 до 7.000 евра;
- Грантови за ресторани за свадби;
- Продолжување на лиценците за работа на дискотеките, ноќните 
клубови како и за компаниите од транспортната заедница;
- Грантови за игротеки за деца;
- Намалување на стапката за ДДВ за ресторански услуги и служење 
на храна и пијалаци, со која овие услуги ќе се даночат со нова по-
властена стапка на ДДВ од 10% наместо сегашната редовна стапка 
од 18%.

Улогата на туристичката политика во земјата

Под поимот „туристичка политика”, се подразбира свесната актив-
ност на државата, односно општеството во областа на туризмот. Ос-
новна задача на оваа политика е да преземе мерки и активности со кои 
максимално ќе се активираат факторите за развој на туризмот со цел да 
се зголемува туристичкиот промет и потрошувачка како и да ги подоб-
рува нивната структура и квалитет. Поконкретно, туристичката полити-
ка ги исполнува следните функции: ги дефинира правилата на играта 
- условите под кои туристичките оператори мора да функционираат; ги 
поставува активностите и однесувањето кои се прифатливи за посети-
телите; обезбедува заедничка цел за сите заинтересирани страни во дес-
тинацијата; олеснува консензус околу специфичните стратегии и цели 
за дадена дестинација; обезбедува рамка за јавни/приватни дискусии за 
улогата и придонесот на туристичкиот сектор кон економијата и општо 
во општеството; и овозможува поефикасно поврзување на туризмот со 
другите сектори на економијата. Туристичката политика има директ-
ни и индиректни носители, односно извршители. Директни носители и 
извршители на туристичката политика се: претставничките органи на 
власта на сите нивоа (собранија, парламентите, одделните собори, до-
мови, комисии и слично); извршните органи на управата (владата) на 
сите нивоа (секретаријати, министерства за туризам, комитети за угос-
тителство и туризам, главни дирекции за угостителство и туризам на 
државно, регионално, општинско, градско и слично ниво).

Дијаграм 1. Организација на туристичката политика на Република Се-
верна Македонија на централно, регионално и локално ниво

На почетокот на пандемијата поврзана со COVID-19 во земјата 
беше формирано Координативното тело за превенција од последиците 
од вирусот COVID-19. Целта на ова Координативно тело е преку ко-
ординиран пристап на претставниците од сите комори, асоцијации и 
претставници од туристичко угостителска индустрија, како и претстав-
ници од Министерството за економија и Агенцијата за промоција и под-
дршка на туризмот да се дадат предлоги и усвојат мерки за справување 
со здравствената и економска криза во секторот туризам и угостител-
ство. Од страна на Координативното тело беа спроведени поголем број 
на состаноци и беа поднесени редица иницијативи.

Препораки за унапредување на секторот туризам и угостителство 

Земјаќи ги предвид моменталната состојба со секторот туризам и 
угостителство во земјата, од аспект на COVID-19 кризата, наместо зак-
лучок во овој труд, можеме да направиме неколку препораки за пона-
тамошно унапредување на туризмот. Препораки за унапредување на 
туризмот во услови на пандемија и негово рестартирање после панде-
мијата се однесуваат на следното:

- Создавање на гарантен фонд за туризам;
- Подобрување на програмите за едукација (преку формално и не-

формално образование);
- Промена на концептот за туристички развојни зони;
- Субвенционирани вложувања во рурални средини за сместувачки 

капацитети;
- Подобрување на законската регулатива, (тур. и угост. дејност, авто-

кампови), инспекција;
- Промоција на домашниот туризам и регионална реклама;
- Создавање на услови за транзитен туризам;

- Создавање услови за изградба на планински домови и куќи и зголе-
мување на мрежите на планинарски патеки и планински велосипедски 
патеки;

- Изработка на Стратегија за справување со кризи во туризмот;
- Продолжиување со поддршка на придонесите на вработените и фи-

нансиската поддршка на платите за вработените и кредитните линии; и
- Конституирање Комитет за туризам како највисоко тело за туризам 

(поделба на ингеренции), а во поблиска иднина формирање и Минис-
терство за туризам.
Овие препораки би придонеле за успешен развој на туризмот во земјата 
во „пост ковид“ периодот кој следи и би ги подобриле условите за раст 
на туризмот.

